
‘Die wêreld gaan op 21 Mei eindig’

· Neels Jackson in Beeld: 06/02/2011
Mnr. Johannes Coetzee is ’n besige man.
Sy wêreld vergaan oor net meer as 100 dae en die boodskap moet die wêreld bereik.
Coetzee is deel van ’n groep gelowiges wat glo die einde van dié bedeling breek op 21 Mei aan.
Dan, so glo hulle, sal die wederkoms van Jesus Christus plaasvind, gelowiges sal weggevoer word en ’n verwoestende wêreldwye aardbewing sal die planeet skud.
In die daaropvolgende maande sal chaos op aarde heers met lyke wat oral sal rondlê.
Die finale einde breek op 21 Oktober aan wanneer die aarde met vuur verteer sal word en die nuwe hemel en nuwe aarde tot stand sal kom.
Coetzee laat hom nie van stryk bring deur die algemene oortuiging in kerke dat die dag van die wederkoms van Christus ’n geheim is nie. Hy meen dis ’n leuen wat kerke verkondig op grond van ’n Bybelvers wat verkeerd vertaal is.
Hy glo ’n kalender kan uit die Bybel saamgestel word waarvolgens die aarde in die jaar 11013 v.C. gemaak is. 
Die sondvloed was in 4990 v.C, presies 7 000 jaar voor die einde op 21 Mei 2011.
Dié insigte kom van ’n Amerikaanse groep wat om die radiostasie Family Radio gesentreer is en wat die boodskap van die einde nou in 60 tale wêreldwyd verkondig. Coetzee, vroeër ’n stads-en-streeksbeplanner, werk as vrywilliger vir hulle.
Hy sê hy het hul boodskap gekontroleer en glo dit heelhartig.  Hy leef van sy spaargeld en sit nou alles in om die boodskap oor die naderende oordeel uit te dra.
Byna 1,5 miljoen pamflette met die boodskap op is al gedruk. Hulle het 300 000 daarvan in Kaapstad uitgedeel en nog meer in Johannesburg. Die naweek het hy en sy medegelowiges in Pretoria gewerk.
Hy het ’n landkaart waarop al die treinroetes aangedui is. Die stasies is vir hom poorte waar tienduisende mense daagliks bereik kan word.
Daar is mense wat aan hom sê hulle wil graag op 22 Mei by hom koffie drink of braai. Vir hulle vra hy of hulle nie maar liewer voor die tyd wil kom nie. Hy weet nie wat hy die laaste paar dae gaan doen en hoe hy die einde gaan inwag nie, sê Coetzee. 

Sy gedagtes is nou eers besig met ander goed, soos groot buitelugreklameborde met die boodskap van die einde. Daar is al sulke borde in verskeie buurlande, maar nog nie in Suid-Afrika nie.
Na inhoud
Wêreldbiddag vir Vroue 2011

[image: image1.jpg]


Iets spesiaals gebeur op die eerste Vrydag van Maart elke jaar. Dit is die Wêreldbiddag vir Vroue  - 'n Christelike gebedsbeweging vanuit 'n vrou se perspektief. Die beweging se wortels gaan terug na 1927 en elke jaar word die Wêreldbiddag vir Vroue toenemend in talle lande gevier. 
Op Vrydag 4 Maart 2011, sal miljoene vroue wêreldwyd saam kom om met behulp van 'n gemeenskaplike gebedprogramboekie te bid. Soos 'n Meksikaanse golf van gebed, sal die eerste byeenkoms met  sonsopkoms in Tonga naby Fiji begin , en dan om die wêreld saam met die son beweeg, totdat die son na 24 uur by die naburige Wes-Samoa sak. Teen daardie tyd sal die dag in meer as 170 lande gevier wees. 
Elke jaar word die riglyne vir gebed deur 'n ander land opgestel. Vanjaar is dit die Christen-vroue van Chili in Suid-Amerika se beurt om van hulle land en vroue te vertel en die program vir Maart 2011 voor te berei.

Die Republiek van Chili is 'n land wat verlede jaar in die nuus was, eers was daar die massiewe aardbewing  in Februarie en in Augustus  het mense vasgenael voor die televisie  gesit om die reddingspoging van die mynwerkers wat ondergronds vasgekeer was, te volg.  

Dit is 'n land met baie streke en provinsies.  Chili is 'n land ryk aan hulpbronne - veral koper, maar die mense van Chili is dikwels ook die slagoffer van armoede en honger. Baie van die land se natuurlike hulpbronne is in gedrang  omdat die ontginning daarvan die land en waterbronne verwoes. Dit is 'n land wat al meer  voorspoed en' n verhoogde stabiliteit geniet, maar een van sy grootste uitdagings is die wanbalans van rykdom en materiële voorspoed.

Die land het groot ooreenkomste met Namibië. Baie van die vroue dra die las om kos vir hul families te voorsien. Daar is die uitdagings van swak opvoeding, swak betaalde werk vir vroue en van families wat deur  jare van onderdrukking,  moord en politieke spanning moes werk. Daar is ook 'n hoë voorkoms van VIGS en MIV in die gemeenskap. 

In die gebedsboekie deel die vroue van Chili hulle stories oor wat hulle doen om met min hulpbronne nog steeds kos en goedere en steun te kan gee aan mense in nood rondom hulle. Hulle daag ons om ook te doen wat ons kan. Die tema van die diens is juis: "Hoeveel broodjies het julle?" 
Ons begeerte is dat daar in elke dorp in Namibië ‘n geleentheid aangebied moet word waar vroue op 4 Maart saam met Chili en die wêreld kan bid. Vroue word gevra om ‘n gebedsbyeenkoms in hulle kerk of gemeenskap te organiseer en om almal te nooi om deel te neem.  Beide mans en vroue is baie welkom. 
Kom ons staan saam en voel as vroue saam in gebed met alle mense - maar veral met die vroue en kinders van Chili op Vrydag 4 Maart 2011. Kom ons wys vir die mense rondom ons iets van die liefde wat ons Here Jesus Christus aan ons gedemonstreer het. Hy beveel ons om uit te reik en lief te hê. Daarom roep die dag van gebed ons op om te bid en met aksie ‘n verskil in ons gemeenskap te maak.

In Namibië word die Wêreldbiddag vir Vroue deur Transformasie Namibië, Die Bybelgenootskap van Namibië en die Raad van Kerke in Namibië  gekoördineer. ‘n Offergawe sal by die byeenkomste gevra word vir die Bybelgenootskap se projekte in Namibië. 
Elke kerk, skool of werkplek asook Christelike groepe word aangemoedig om hul eie byeenkos vir die dag te organiseer en die program wat deur die susters van Chili opgestel is, te volg. Vroue word ook aangemoedig om die byeenkomste vir alle vroue van hulle gemeenskap oop te stel.
Gebedsboekies vir vroue asook kinders in Afr, Eng en Duits is te koop, asook meer inligtig is beskikbaar by Transformasie Namibië in Windhoek. 
Kontak Tienie Johr by +264-61-258006 of 081 287 1290 / wtb@mweb.com.na
Na inhoud
 Ons bid vir die wêreld

· Thijs van der Merwe – aan die hand van Patrick Johnstone en Jason Mandryk se Operation World .
Angola 1,246,700 vk. km. Kus-staat aan die Atlantiese oseaan met 17.235 miljoen inwoners Voormalige Portugese kolonie wat in 1975 na 450 jaar as kolonie onafhanklik word. Die  post-koloniale geskiedenis is ‘n treurige verhaal van stam konflikte, oorlog, nepotisme, verwoeste ekonomie en maatskaplike lewe. Die infrastruktuur het in duie gestort en die lewensomstandighede van die meerderheid bly haglik. Eens vitale ekonomie met uitvoere in olie, diamante, koffie en yster - verword in ‘n land wat nie meer voedselsekerheid het nie en waar hele gemeenskappe op voedselhulp van buite aangewese is. Die afsterwe van Jonas Savimbi baan die weg vir ‘n eenheidsregering om te slaag, maar die resultaat is steeds nie wat verwag word van ‘n vrye demokratiese bestel nie. Welvaart word gekonsentreer in die hande van ‘n paar invloedrykes waarvan die president se eie familie die grootste deel vorm. Godsdiens: ten spyte van die eerste post koloniale president se belofte dat Christendom onder sy bewind van kommunisme uitgewis sou word, is die kerk steeds sterk en die in duie storting van die oosblok het tot gevolg gehad dat die beperkinge opgehef is en kom die kerk sterker uit die konflik. Uitdagings tov opleiding van geestelike werkers word ook reeds aangespreek maar bly steeds ‘n uitdaging. 94% Christen, 4,96% tradisionele gelowe. 

Loof die Here vir: * die feit dat die kommunistiese regime nie kon slaag daarin om die Christendom uit te wis nie ;

* Groei in Bybelse Christenskap te midde van lyding en deprivasie. 

Tree in vir: * Vrede en die herstel vir die bevolking en die land as geheel; die getal Anti-personeel landmyne is so groot dat daar steeds meer as een per persoon in die land êrens begrawe is wat wag om iemand te vermink! Teen 2000 was daar meer as 100,000 mense wat agv landmyne ledemate verloor het!

* Luanda en die ander groot stede wat oorbelas is met mense wat in die oorlogstyd gevlug het na die stede vir relatiewe veiligheid en nie teruggekeer het na die platteland nie en sit steeds met duisende agtergeblewe kinders en weeskinders wat op die strate leef; 

* Christene het dekades onder die kommunistiese sisteem gely - bid dat hulle die lyding sal verwerk en draers sal word van versoening en herstel; 

* Daar is ‘n groot tekort aan opgeleide leierskap in die land - bid vir die Bybelskole, en ook die belangrike werk wat Netact olv Prof Jurgens Hendriks met die ondersteuning van die NG Kerk - ook die Namibiese sinode - doen; die beoogde heropbou van die Teologiese skool in die noord-ooste van die land waarby die NGKN betrokke is via Kunene vir Christus en die Angola netwerk; asook die nuwe MDiv wat eersdaags olv Manie Taute uit Lissabon oor die internet sal begin met ‘n hele paar Angolese pastore en dominees wat geregistreer is;

* Eenheid tussen die verskillende denominasies - veral vir die National Church Initiative;

* Die onbereikte en behoeftige mense - veral die jong generasie wat met geweld grootgeword het. 

* Die werk van die NG Kerk en vennote in Suidwes Angola waar Jacob Schoeman die leiding neem, ook Wessel van der Merwe en sy vrou Joan wat daar as sendelinge van OM werk; 

* Die werk wat oor die Kavango rivier gedoen word vanuit Rundu deur lidmate van die Emmanuel Portugese gemeente wat olv oorlede Carlos Chipeio gepionier is.
Na inhoud
BYBEL-MEDIA: Jou Bedieningsvennoot

· Hans Steyn, Hoof: Bemarking en Fondswerwing: hans@bmedia.co.za  

Jongste Bybelkor-publikasie

Die liefde van Christus dring my ... van Jaco Thom

’n Tien-weke-Bybelstudie oor die lewe van Paulus

Min mense het die vroeë kerk so merkwaardig beïnvloed soos Paulus. Met sy onvermoeide ywer vir die uitbreiding van die evangelie het hy ’n hele klompie nuwe gemeentes gestig, en uit sy pen het ’n hele aantal sendbriewe gekom – ’n onmisbare skat in die Bybel wat tot vandag toe vir ons leiding in ons geloof gee.


In hierdie Bybelstudie sal jy Paulus van nader leer ken deur hom op sy reise deur die Antieke Wêreld te vergesel. Mag hierdie tien studies jou inspireer om radikaal anders en met ’n totaal nuwe gesindheid in hierdie wêreld te leef – gedring deur die liefde van Christus.


By Bybel-Media beskikbaar (vanaf 18 Februarie) teen R48,00 – Btw en posgeld ingesluit.
Kruisgewys – Lydenstyd en Paasfees

Die Februarie-uitgawe van Kruisgewys is verlede week aan die leraars van die NG Kerk, Hervormde Kerk, Gereformeerde Kerk en Kaaplandse VG Kerk gepos. 


Kruisgewys fokus dié keer op Lydenstyd en Paasfees. "Oor die afgelope dekade het die viering van die kerklike jaar 'n al hoe groter klem in die kerk gekry. Gemeentes het ontdek dat om God se groot dade van liefde en genade in die geskiedenis behoorlik te vier, noodsaaklik is vir geestelike groei”, skryf Freddie Schoeman in die inleidingsartikel.   


Kruisgewys is nou geakkrediteer. Deur die vrae te beantwoord, kan jy  VBO-punte verdien..

Lekker lees en geniet elke artikel in die uitgawe. Besoek gerus www.bybelmedia.co.za of www.gemeentes.co.za as jy die artikels elektronies wil bekom.

Lees in die Maart-uitgawe van LIG

Rina Hugo: Maar net ’n ouma!

Rina Hugo se sjarme en pragtige stem het aan haar ’n opwindende sangloopbaan met baie hoogtepunte besorg. Maar haar grootste vreugde lê in haar twee kleinkinders, Enzo en Annabel van der Linde.

Lees ook

· Bismarck en Jannie du Plessis: Kinders van Afrika

· Alles wat jy van vervaldatums op jou kos moet weet

· Bipolariteit – ’n lewe tussen “op” en “af”

· “Hoekom is wortels oranje?” en ander vrae wat kinders vra
· My kind het ’n vreemdeling geword

· Tik – verwoester in ons kinders

· Hoekom keer God nie slegte dinge nie?

Lees in Kerkbode van 4 Februarie 2011

Verkeerde perd opgesaal
Daar is geen Trojaanse perd in die NG Kerk nie en ook geen “kanker van evolusie” nie. Dit is onwaar dat evolusie ’n vrot appel in die kis is wat die NG Kerk bedreig.


So sê dr Mike Smuts, ’n voormalige moderator van die NG Kerk Noordelike Sinode (toe nog die Sinode van Noord-Transvaal). Dr Smuts het ’n uitgebreide kommentaar geskryf oor die omstrede boek Die Trojaanse Perd in die NG Kerk wat deur beswaarde lidmate geskryf is. Dié lidmate is kreasioniste wat glo God het die aarde in letterlik ses dae geskape.


Dr Smuts beskuldig die skrywers daarvan dat die indrukke wat hulle oor bepaalde sake skep, misleidend is en dat dit nie met die waarheid strook nie.

Lees ook

· Die duiwel is los. Of nie? 

· Hugenote Kollege – ’n Seder dreig om te val

· Sinode praat wéér oor die bose

· “Jaarboek” sê lidmaattalle daal skerp

· Wes-Kaap bekommerd oor armoede

· “Poniekoerante nie so sleg” - adjunk-persombudsman, Johan Retief

Inligting, Navrae en Diensverskaffing

· Skakel 00 27 21 8730822
· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Na inhoud
Sendelinge aan die werk...Gideon en Toinette Rossouw
· [image: image5.jpg]


Margaret Burger – mtburger@gmail.com 
Ek het wonderlike samewerking van Okahandja gemeente gekry en goeie reaksie van die sendelinge wat ek gekontak het.  Die ander gemeentes het nog nie reageer nie.  Vandeesweek het ek vir Gideon (Mordegai) en Toinette Rossouw in Kambodja, omdat Kambodja juis nou in die nuus is met die gevegte op die grens met Thailand.  Na 'n bloedige geskiedenis, is die mense daar baie bang. Mordegai stuur ook elke week nuus uit.


Mordegai en Toinette, saam met Gideon (7) en Anton (5) is vanaf 2007 werksaam in Kambodja.  Gideon en Anton is in Hope International School.  Hulle is lidmate van die NG Moedergemeente in Windhoek. In 1996 het die Here hulle geroep om sendingwerk te gaan doen in Maleisië waar hulle in die begin van 1997 'n dissipelskapskool by YWAM bygewoon het. Na 'n uitreik na die Filippyne het die Here hulle geroep om vir twee jaar in die Filippyne te werk, maar hulle het uiteindelik 11 jaar in Davao gebly.


Terwyl hulle daar was, het hulle besef dat die nood op mediese gebied baie groot is en dat hulle die mense daarmee kan help.  Met die boek "Where there is no Doctor" en die Here het hulle begin leer hoe om mense te help waar daar geen dokter was nie. In die jaar 2000 het hulle 'n kursus deur YWAM gereël, bygewoon om opgelei te word in gesondheidswerk. Toinette het haar ook as vroedvrou in Davao bekwaam.

Hulle was werksaam by 'n geboorte-kliniek in die krotbuurtes van Davao, waar die mense baie swaar gekry het.  Hulle kon die mense help tot waar die bietjie mediese kennis nie bygekom het nie en het hulle dan na die hospitaal begelei. Mordegai het onder die Badjao mense in die stad gewerk waar hulle net armoede geken het en saam met mense 'n ware pad gestap. Hulle het die wonderlike boodskap van ware vryheid verkondig en sodoende mense sien omdraai na God toe. Mordegai het geleer om tande te trek en na 40 000 getrekte tande gaan hy elke dag nog voort.  Hy het te voet beweeg na die onbereikte dorpies in die berge. Die genade van die Here was groot oor hulle en hulle het beleef dat daar kerkies geplant is as gevolg van die werk wat hulle gedoen het.


Tans is hulle in Kambodja. Toinette het haar eie klein voorgeboorte kliniek in een van die krotbuurtes van Phnom Penh. Saam met 'n paar ander vroue bedien hulle die arm vroue wat herwinde materiaal verkoop om aan die lewe te bly. Mordegai beweeg saam met plaaslike pastore na nog meer onbereikte dorpies met die 4x4 of op die motorfiets om mediese dienste te voorsien. Daar is ongeveer 0,1% Christene in Kambodja, dus is die taak enorm.  Dis 'n vermoeiende taak om die mense se vertroue te wen.


Mordegai sê: “Dis lekker om mense met 'n glimlag op die gesig te sien nadat hulle jou herken van die vorige keer se kuier. Dit maak alles die moeite werd. God is groot hier waar ons in Kambodja arbei. ”

Kontakbesonderhede:
· e-pos:  foreverwildatheart@gmail.com
· Flickr:  http://www.flickr.com/photos/mordegai/
· Facebook:  http://facebook.com/mordegai
· Blog:  http://mordegai-whateverlord.blogspot.com/
· Skype:  mordegai.rossouw
Na inhoud
Uitlatings van President Jacob Zuma oor die ANC en die hemel/ hel

· Media-vrystelling uit die kantoor van dr Kobus Gerber, Algemene Sekretaris van die NG Kerk Algemene Sinode
Die Moderatuur van die NG Kerk wil sy sterkste misnoeë te kenne gee oor die uitlatings van President Zuma in Mthatha die afgelope naweek. Die NG Kerk het reeds in die aanloop tot die verkiesing van 2009 sy kommer uitgespreek oor hierdie tipe retoriek van die President en die ANC. Wat ons nog meer bekommer, is dat die uitsprake nou geregverdig word as metafories en beeldspraak. Die Moderatuur vereenselwig hom ten volle met die onderstaande persvrystelling van die SARK en doen ook ‘n beroep op alle ekumeniese groeperinge en godsdiensgroepe om hulle uit te spreek teen hierdie tipe van vergrype.

Die Moderatuur wil aandring op ‘n onvoorwaardelike verskoning van die ANC aan die Christene en kerkgroepe in Suid-Afrika.

SACC Response to Statement by President Jacob Zuma

The President of the SACC, Bp Jo Seoka, labeled the statement made by Pres Zuma as “blasphemous”. “Equating a vote for the ANC with going to heaven is problematic. Adding that in heaven people are wearing the colours of the ANC only adds to the problem”, warned Bp Jo. 

Seoka further reiterates that “in previous election campaigns we have called on all our political leaders to mind their tongues. What the South African electorate requires is assurances that their lives will be improved through service delivery, provision of jobs and security. Our government and political leaders must address the genuine and legitimate needs of poor people”. 

“We work on a daily basis with scores of people who are hungry, unemployed and homeless. These are our brothers and sisters in Christ who look at political leaders with great expectations” said Bp Jo. “Offering heaven to these people while their suffering continues here on earth is escapist. We (as Church and government) are expected to transform the livelihoods of all (and especially the poor) for the better”, he concludes

The SACC is mindful of the subsequent statement from Mr Jackson Mthembu as spokesperson of the ANC. Calling the statement a metaphor does not take away from its essence. Calling it a way of speaking does not help either. Instead it demonstrates the concern of the SACC that “political leaders and parties use unacceptable language” during election campaigns.

Mr Eddie Makue, the SACC General Secretary, indicates that approaches have been made to secure a meeting with Pres Zuma where this and other important concerns of the SACC will be discussed.
Na inhoud
Afrikaanse lidmate in Afrika?
‘n Versoek aan gemeentes wat kontak het met bedieninge aan lidmate van die Afrikaanse Kerke wat in Afrika woon en/ of werk

Die NG Kerk is bewus daarvan dat heelwat lidmate hulle permanent of vir korter periodes êrens in Afrika vestig. Hierdie lidmate het gewoonlik ‘n behoefte aan bediening en probeer op ‘n manier bande met die kerk hier plaaslik behou. Heelwat plaaslike gemeentes het dan verbintenisse met  hierdie lidmate wat hulleself soms groepeer en op ‘n manier ‘n bediening probeer struktureer. Die Kommissie vir Buitelandse Bediening van die NG Kerk, Nederduitsch Hervormde Kerk en die Gereformeerde Kerke ontvang gereeld versoeke vir hulp van een of ander aard van dié “gemeentetjies”. Lidmate wat by die een of ander bedieningspunt in die buiteland wil inskakel, vra ook kontakinligting aan oor moontlikhede van inskakeling. Om hierdie behoeftes aan te spreek, het die Kommissie inligting nodig. Die Kommissie wil hierdie betrokkenheid karteer sodat daar beter struktuur gegee kan word aan hierdie bediening. Gemeentes wat op een of ander manier betrokke is by lidmate in Afrika word vriendelik versoek om asseblief die volgende inligting aan die Kommissie vir Buitelandse Bediening te voorsien:
1. Die naam van die plaaslike NG Gemeente en die kontakpersoon.

2. Kontakinligting (adres, epos, selnommer, ander inligting) van die persoon/groep in ‘n bepaalde Afrikaland.
3. Inligting rondom die betrokkenheid/ aard van die bedieningshulp (bv. geldelik, stuur van predikante, projekte ens.).

‘n Vriendelike versoek: gee asseblief hierdie inligting teen Maandag 21 Februarie 2011 deur aan Malinda Lazenby by malindal@ngkerk.org.za met die oog op die vergadering van die Kommissie vir Buitelandse Bediening op 25 Februarie 2011.

Vir meer inligting kan met vrymoedigheid geskakel word met Gus Claassen (gustavcl@mweb.co.za , 00 27 82 8561943) of Hannes Knoetze (hddth@vodamail.co.za , 00 27 82 8739122).

Na inhoud
Nuut by CLF

· Amanda Carstens - amanda@clf.co.za 
1. Geseënd is die vredemakers – deur Prof Piet Meiring

Hierdie Bybelstudiegids handel oor die baie relevante onderwerp in ons land – versoening en genesing.  Prof Nico Koopman skryf: “Prof Meiring is een van die grootste diensknegte van versoening van ons land. In hierdie boekie help hy ons om sentrale Bybelse gesigspunte op versoening nuut te ontdek.” 

Die boekie is beskikbaar by CLF teen R45

2. Living our faith and reviving the spirit of Ubuntu

In this devotional the reader is guided with simple and honest writing towards once more practically living the Christian faith. It is a useful book for those who wishes to strengthen their faith. The vision that Rev MW Sefara, the author of this book has, is that the spirit of ubuntu, that knitted our societies together, will become part of society again.

Available from CLF at R39.50

3. Ek is ... waardevol

‘n Dagstukkieboek wat tot die hard spreek van elkeen wat soms moedeloos en waardeloos voel. Op eenvoudige, dog treffende manier lig Christina Landman elkeen se waarde uit volgens die Woord. Hierdie is ‘n moet-hê vir jouself en ‘n fantastiese geskenk vir iemand na aan jou. 

Beskikbaar by CLF teen R45.

Na inhoud
Biddag vir Opvoeding en Onderwys
Dr Gustav Claassen, NG Kerk (Algemene Sinode) se woordvoerder oor onderwyssake, bied praktiese wenke aan vir die inrigting van die Biddag vir Opvoeding en Onderwys op Sondag 13 Februarie. 

•
Nooi plaaslike onderwysers, skoolhoofde na die spesifieke erediens. Doen spesifiek vir hulle voorbidding tydens die liturgie. Sing hulle ’n seënbede toe. Besoek die plaaslike skole, nooi ander leraars saam, neem iets wat tydens pouse saam in die personeelkamer geniet kan word, saam. Gee die leraars geleentheid om vir die personeel voorbidding te doen.

•
Bied hulp en ondersteuning aan, vra waar daar behoeftes is waar die kerk mee kan ondersteun. Dit kan ’n verskeidenheid wees: fasiliteite, mannekrag, kundigheid, hulp met kinders in die na-skool (bv. hulp met huiswerk ens), voedselprojek vir minderbevoorregte kinders, ekstra klasse in Wiskunde, Wetenskap ens.

Sake waarvoor voorbidding gedoen kan word:


Die minister van Onderwys, plaaslike onderwys-strukture.


Dankbaarheid vir uitstekende skoolhoofde en onderwysers, dosente, ouers en leerders.


Plaaslike skole, skoolhoofde, beheerliggame, onderwysers, ouers en leerders.


’n Fokus vir eie betrokkenheid.


Voorbidding vir werklose jongmense
Na inhoud
	“As hulle jou kop hier vasgemaak het, dan maak hulle wat hulle wil.  Hulle lyk maar net so rustig,” laat weet Manus Olivier (Swakopmund). Hy ondergaan steeds bestraling in die Kaap nadat ’n chordoma (kwaadaardige gewas) vroeër uit sy sinusholte verwyder is.

Sondag Onder die Kameelboom

Die wêreld gaan op 21 Mei tot ’n einde kom. Só verkondig mnr. Johannes Coetzee dit tans in Suid-Afrika. Dié insigte kom van ’n Amerikaanse groep wat om die radiostasie Family Radio gesentreer is en wat die boodskap van die einde nou in 60 tale wêreldwyd verkondig. Kom luister hoe Pine en Clem hieroor gesels wanneer hulle hul sit Onder die Kameelboom kry dié week. Luister Sondag om 12-uur na die eerste uitsending op Kanaal 7, met ’n heruitsending Dinsdagoggend om 09:30. 

Na inhoud
Johan terug teater toe
Nadat Johan Coetzee (Dries en Magda-Keetmans se spruit) aanvanklik só gevorder het dat daar sprake was van ontslag uit die hospitaal, is hy vandag (Woensdag) terug teater[image: image6.png]el

 toe nadat die wond oopgegaan het. Uiteraard is dit vir die gesin baie slegte nuus! Hulle is op die volgende sel-nommer in die RSA bereikbaar: 00 27 74 638 3682.


Johan het op 28 Januarie ’n noodoperasie in die Kaap ondergaan nadat sy kolon geperforeer en ’n deel daarvan doodgegaan het. –Foto verskaf deur Dries-hulle. 
Na inhoud
	Hulle hét verjaar...

	Feldmuis het laasweek groot skande gemaak. Hy vergeet toe sowaar verlede week die verjaardag-lysie! Groot ekskuus! Die volgende drie persone het verjaar en kry nou ’n laat-geluk!
· Mina Kanao (Ontvangs, Sinodale Kantoor): Donderdag 3 Februarie; 061-374350; ngkn@iway.na 

· Richard Becker (Windhoek-Wes): Maandag 7 Februarie; 081-122-8112; richard@ngwes.com  

· Marietjie Poggenpoel (Otjiwarongo): Dinsdag 8 Februarie; 067-302012; pgpogg@gmail.com 

	Hulle gaan verjaar in die volgende week...

	· Mornay le Roux (Leonard): Saterdag 12 Februarie; mir@webafrica.org.za
· Grietjie Combrinck (Warmbad): Sondag 13 Februarie; johannc@iway.na    

· Betsie Serfontein (Eros): Sondag 13 Februarie; 081-129-0123; jfserf@mweb.com.na 

· Peet Poggenpoel (Otjiwarongo): Dinsdag 15 Februarie; 081-128-5902; pgpogg@gmail.com


Giggel
Twee blondines staar na die volmaan.   
"Dink jy daar's lewe op die maan?" vra die een. 
"Moet wees – daar skyn dan 'n lig!"

Na inhoud
Met liefde uit Schanzen-weg

n Schanzen
Kuier ook op ons webblad
Feldmuis v[image: image5.jpg]n Schanzen

